Unión del Pueblo Navarro talde parlamentarioak eginiko 9-17/PES-00232 idatzizko galdera dela eta, hona Nafarroako Gobernuko Hezkuntzako kontseilariak ematen duen informazioa: 
Martxoaren 13ko 69/1995 Foru Dekretuak, hura dela-eta foru dekretu bidez egin diren gaurkotzeek eta Nafarroako Gobernuaren erabakiek osatzen dute Nafarroako Foru Komunitateko zentroen sarea antolatzeko arauak emateko oinarri arautzailea. 
Hezkuntza sistemaren eta haren zentroen sarearen etengabeko bilakaerak berekin dakar hura berrikusi behar izatea eta Nafarroako errealitatearen arabera eguneratu eta gaurkotzea. Horretarako, lantalde bat osatu da, Hezkuntza Departamentuko Azpiegituren Zerbitzuko eta Hezkuntza Ikuskapeneko Zerbitzuko teknikariek. Lantalde horri esleitutako egitekoa da ikastetxeak berrantolatzeko eta herrien atxikipenerako proposamen bat egitea, errealitateari eta gaur egungo beharrizanei begiratuta. 
Lan-egutegiaren arabera, honako hauek aurreikusten dira:
Lehena: 2017-18 ikasturtearen lehenengo erdia amaitu baino lehen azterketa lanak eta lehenengo zirriborroak aurkeztea.
Bigarrena: Lantalde teknikoaren proposamena aztertuta, kontsultak egitea proposatutako muntako aldaketek ukitzen dituzten eskola-erkidegoekin eta udal arduradunekin. Aurreikusita dago 2017-18 ikasturtea amaitu baino lehen lan-planaren bigarren fasea amaituta egotea. 
Hirugarrena: Foru dekretu bidez, araudi berria onestea, halako moduz non “eskola mapa” 2019-20 ikasturtearen aurrematrikulazio-kanpainan aplikatu ahalko baita. 
Iruñean, 2017ko azaroaren 20an.

